
Sarajevo, 04.07.2007.godine
                      P O Z I V
Poštovani,
Pozivamo Vas  na  promociju  22 dobitnika na konkursu za XIII Bijenale mladih umjetnika Evrope i Mediterana na temu „Kairos-pravi trenutak, prava prilika, vrijeme u kojem su moguće promjene“ koja će se održati u četvrtak, 05.07.2007.godine u 11,00 sati u Galeriji IPC „E“ – Luledžina bb.   Dobitnike će promovirati članovi Žirija u sastavu: Marina Finci, Dragan Jovičić, Aleksandra Nina Knežević, Stjepan Roš, Sinan Alimanović i Larisa Hasanbegović.

Tokom naredne sedmice od 5-12. jula 2007.godine u okviru programa „7 dana IPC-a“ zainteresovani će moći će da  se upoznaju sa projektima pobjednika na konkursu . 

U okviru Bijenala u Lisabonu, Torinu, Rimu, Sarajevu, Ateni i Napulju IPC je predstavio preko 400 umjetnika iz Bosne i Hercegovine i organizovao je X Bijenale mladih umjetnika Mediterana i Evrope 2001.godine u Sarajevu na kojem je promovisan i projekat „Concert Hall“ Sarajevo i Rimska fontana za Sarajevo.

U okviru programa „7 dana IPC-a“ organizovana je izložba posvećena djelovanju IPC-a,  prve nevladine organizacije za ljudska prava, slobode i solidarnost u Bosni i Hercegovini. 
Iz historije IPC-a izdvajamo da je IPC bio suorganizator Evropskog mirovnog karavana 1991.godine sa Građanskim forumom  i Helsinškom skupštinom građana, kao  i da je organizator najznačajnijih mirovnih skupova u Sarajevu, Bosni i Hercegovini i suorganizator međunarodnih promocija, Univerzalne Deklaracije o ljudskim pravima Ujedinjenih nacija.  IPC je organizator najznačajnijih međunarodnih konferencija sa Akademijom nauka i umjetnosti BiH i drugim naučnim institucijama i nevladinim organizacijama.  IPC je jedan od učesnika u stvaranju  prve nezavisne televizije „Good Vibration“ osnivač i pokretač revije WHY. IPC je organizator kampanje Chrisis i koordinator najvećih humanitarnih projekata (Dubrovnik, Alzas Sarajevo, Direktna akcija, Sarajevo u srcu Evrope i dr.) zajedno sa organizacijom Crvenog krsta i drugim humanitarnim organizacijama iz zemlje i svijeta koje su pružile pomoć za preko 100.000 građana . Međunarodni centar za mir je dobitnik najvećih domaćih i međunarodnih priznanja za svoje djelovanje tokom proteklih godina i organizator je projekata „Sarajevska zima“, „Sarajevo, kulturni centar Evrope 93-94“, „Sarajevo, prvi interkulturalni grad Savjeta Evrope 2003-2004“, kao  i Prvog interkulturalnog i interreligioznog foruma Savjeta Evrope. IPC je  organizator konferencija gradonačelnika, 
načelnika i civilnog društva BiH i Prvog susreta predstavnika nacionalnih manjina BiH i aktivni učesnik euroregionalne kampanje Link Diversity. IPC je i izdavač preko 200 knjiga razvrstanih u 15 različitih biblioteka koje je donirao javnim bibliotekama BiH i međunarodnim institucijama.
U radu Savjeta IPC-a učestvuju najznačajniji naučnici i stvaraoci iz Bosne i Hercegovine, Evrope i svijeta i IPC dodjeljuje nagradu „Sloboda“  tokom proteklih 15 godina za najuglednije borce za ljudska prava i slobode, humanizam i solidarnost u svijetu. Nagrada se dodjeljuje od 1993.godine.
 Tokom 15 godina IPC je bio suizdavač časopisa „Dijalog“ i povremeno izdavao časopise Eko-oko i druge publikacije, kataloge i monografije.
IPC je član ISPE u Njujorku, BJCEM u Briselu, Evropskog kulturnog foruma i drugih mreža nevladinih organizacija za ljudska prava, slobode i solidarnost u Evropi i svijetu.

Tokom narednih 7 dana IPC će u Galeriji IPC „E“ organizovati različite programe iz kojih izdvajamo:

· Predstavljanje novih izdanja  IPC-a

· Dodjelu nagrade „Sloboda“ Tilmanu Zulch
· Projekte Biroa za humanitarne aktivnosti, ljudska prava i solidarnost  

· Susrete sa umjetnicima 

